
 

Врз основа на член 36 и 62 од Законот за локална самоуправа („Службен весник 

на РМ“ 5/02), на член 124 од Закон за водите („Службен весник на Република 

Македонија“ бр. 87/08, 6/09, 161/09, 83/10, 51/11, 44/12, 23/13, 163/13, 180/14, 146/15 

и 52/16 и „Службен весник на Република С.Македонија“ бр. 151/21), член 16 став 1 

точка 16 од Статутот на Општина Ѓорче Петров - Пречистен текст („Службен 

гласник на Општина Ѓорче Петров“ бр.18/13) и Статутарните одлуки за измена и 

дополнување на Статутот на Општина Ѓорче Петров број 3/19 и 5/21), советот на 

Општина Ѓорче Петров на 24-та седница одржана на 28.12.2022 година донесе: 

 

П Р О Г Р А М А 

за активностите на Општина Ѓорче Петров од областа на заштита 

на животна средина за 2023 година 

(Заштита од штетно дејство на водите) 

 

I. ВОВЕД 
Заштита од штетното дејство на водите опфаќа активности и мерки за 

заштита и одбрана од поплави, измивање на површинскиот слој на почва, 

појава на ерозија, појава на подземни води, како и отстранување на 

последиците од таквите појави. Врз основа на член 124 од Закон за водите 

наведено е дека со овој член се предвидуваат превентивни мерки, изградба на 

заштитни објекти и постојки и изведување на работи за заштита од штетното 

дејство на водите (изградба на насипи, акумулации, регулација на реки, 

уредување на порои, заштита на земјиште од ерозија, пошумување и сл.). 

 

ЦЕЛИ НА ПРОГРАМАТА 

• Едуцирање на населението за опасност од затворање на одводните 

канали 

• Заштита на земјиштето од ерозија 

• Канализирање и одведување на атмосферски и подземни води 

 

II. ПРОГРАМСКИ АКТИВНОСТИ 

1. Организирање на едукативни трибини за опасност од затворање на 

одводните канали  

2. Изработка на проекти за заштита од ерозија на земјиштето во делови 

каде е постигната критична точка  

3. Продлабочување, чистење и канализирање на постоечките канали за 

одведување на атмосферските и подземните води  

 

1. Организирање на едукативни трибини и теренски активности/вежби 

за заштита и одбрана од поплави  

Каналите за одведување на водите имаат значајна улога во општината, пред се 

тие се прва одбрамбена линија доколку дојде до поројни дождови и појава на 

подземни води. Со проширувањето на плановите за градба голем дел од 

каналите или се затрупуваат или не се соодветно одржувани. Поради тоа често 

пати доаѓа до поплавување на домовите и дворовите. Потребно е да се 

одржуваат едукативни трибини на кои ќе се разговара за потенцијалните 

опасности од ваквиот начин на одржување на овие канали. 

 

Буџет за организирање на едукативни трибини за опасност од затворање на 

одводните канали  ……………………………………………………………………………….....……..…….0,00 ден 



 

2. Изработка на проекти за заштита од ерозија на земјиштето во делови 

каде е постигната критична точка  

Во Општина Ѓорче Петров каналите за одведување на водите се земјени и 

потребно е двапати годишно да се чистат. Со постојаното поминување на вода 

низ каналите, на делови се појавува ерозија на земјиштето. Оваа точка од 

програмата се однесува на мерките на заштита од ерозија кои според Законот за 

води член 136 вклучуваат пошумување, затревување и терасирање (со контурни 

ровови, подѕидување и сл), забрана за вадење на земја, песок, камен и чакал, 

забрана на кастрење, сечење и копачење на дрва и грмушки и забрана за пасење 

на добиток  

Вкупно буџет…………………………………….……………………………………………………..00,00 ден 

 

3. Продлабочување, чистење и канализирање на постоечките канали за 

одведување на атмосферските и подземните води 

Каналите за наводнување и одводнување се проблем со кој земјоделците во 

општина Ѓорче Петров се соочуваат многу одамна. Има потреба од итно 

решавање или моментално решение, односно нивно редовно чистење за да 

водата има нормален проток, како и да се изврши санација на оние делови од 

каналите каде се оштетени, со цел истите нормално да функционираат. Имајќи 

во предвид дека каналот во с.Орман е во прекин 1,5 км има потреба и 

побарувачка истиот да се стави во употреба. Потребно е да се изработи проект 

со кој оштетениот дел ќе се санира или ќе се изнајде идеално решение и истиот 

ќе се стави во употреба (да се искористат бунарите во селото, да се испита 

капацитетот на вода во истите и со потопни пумпи да испумпуваат во каналот 

кој се наоѓа над нив). 

  

Во табелата подоле се обработени податоци за секој канал одделно 
 НОВОСЕЛСКИ 

КАНАЛ со 

должина од 9,5 км 

ОРМАНСКИ 

КАНАЛ со 

должина од 6 км 

ВОЛКОВСКИ 

КАНАЛ со 

должина од 3,5 км 

СТОПАНСКИ 

ДВОР со 

должина од 5 км 

Опис на 

задача 

Рачно чистење на каналски ров од дрвја, корења и сл. 

Машински ископ на муљ и обрушена земја со оформување на косини 

Вградување на цевки, онаму каде е потребно, за нормално функционирање на 

сообраќајот 

Санација на одделни делови на каналите 

Чистење и санација на зафатите на каналите од р.Лепенец 

Вградување на метални врати на зафатите   

 

Вкупно 2.000.000,00 

 

Вкупно буџет............................................................................................2.000.000,00 ден 

 Програмата ја следи и реализира Градоначалникот на општината преку 

Сектор за економски одржлив развој. 

До советот се доставува годишен извештај за реализација на Програмата за 

активностите на Општина Ѓорче Петров од областа на заштита на животна 

средина за 2023 година. 

Програмата влегува во сила осмиот ден од денот на објавувањето во 

„Службен гласник на Општина Ѓорче Петров“. 

 

Број 08-2388/18    Совет на Општина Ѓорче Петров 

од 28.12.2022 година            Претседател, 

Скопје                        Ленче Нелоска 


